
Cyfranogaeth yng Nghymru

Mae gan bob plentyn a pherson ifanc
yng Nghymru yr hawl i gael eu clywed a’u
parchu, i sicrhau bod eu barn yn cario
dylanwad ac i gael eu cynnwys yn y
broses o lunio penderfyniadau ar bob
lefel.  Mae’r hawl hwn wedi'i ymgorffori
yn erthygl 12 Confensiwn y Cenhedloedd
Unedig ar Hawliau’r Plentyn. Trwy
gyfranogaeth lawn ac ystyrlon, caiff plant
a phobl ifanc gyfle i fod yn ddinasyddion
gweithredol a datblygu sgiliau, profiad a
hunanhyder ac i gael llwybr at amrywiol
agoriadau.

Consortiwm Cyfranogaeth
Plant a Phobl Ifanc Cymru

Mae’r Consortiwm Cyfranogaeth yn
gorff strategol aml-asiantaeth.  Mae’n
gweithio ar lefel genedlaethol i
ddatblygu gallu ac ymarfer ym maes
cyfranogaeth plant a phobl ifanc (0 -25
oed) yn y broses o lunio penderfyniadau
yng Nghymru.  Crëwyd y Consortiwm
yn 2003 gan Lywodraeth Cynulliad
Cymru ac mae ei aelodau cyfredol yn
cynnwys: 

Rhwydwaith y Sector Gwirfoddol
Du, Rhwydwaith Pobl Ifanc Ddu
Caerdydd, Plant yng Nghymru,
Cyngor Gwasanaethau Ieuenctid
Gwirfoddol Cymru, Y Ddraig
Ffwnci, Fframwaith Cydlynwyr
Partneriaeth, Tros Gynnal, Lleisiau
mewn Gofal, Achub y Plant,
Cyngor Ieuenctid Cymru, CGGC,
Canllaw, Adran Cyfranogiad Ifanc a
Disgyblion, Llywodreath Cynulliad
Cymru, Swyddfa’r Comisiynydd
Plant, Fforwm Gweithwyr
Ieuenctid, Cyswllt Ieuenctid Cymru,
Barnardos, CAFCASS, Menter
Pobl Ifanc Carnegie, Cyngor
Addysg mewn Dinasyddiaeth y
Byd, CLIC a NSPCC. 

Mae gweithredu fel consortiwm i
ddatblygu cyfranogaeth yn sicrhau
cydlyniad a rhannu arferion da, mae’n
osgoi dyblygu ac mae’n cydnabod
amrywiaeth.



Yr Uned Gyfranogaeth
Derbyniodd y Consortiwm Cyfranogaeth
gyllid trwy Gynllun Grantiau Plant a
Theuluoedd Llywodraeth Cynulliad
Cymru a’r Gronfa Gymdeithasol
Ewropeaidd i sefydlu Uned Gyfranogaeth
yn 2004. Y Consortiwm sy’n llywio
gwaith yr Uned, sydd dan adain Achub y
Plant.  Mae’r Uned yn gweithredu fel
canolbwynt ac mae’n cefnogi datblygiad
strategol cyfranogaeth.

Gweithio Ynghyd
Mae'r Consortiwm Cyfranogaeth a’r
Uned Gyfranogaeth yn gweithio ynghyd
ar lefel genedlaethol.  Maent hefyd yn
gweithio gyda Phrosiect Cyfranogaeth
Llywodraeth y Cynulliad sydd â’r nod o
gynnwys plant a phobl ifanc yng ngwaith
Llywodraeth Cynulliad Cymru a chyrff
statudol sylweddol eraill. 

Blaenoriaethau Datblygu
Pennwyd meysydd ffocws penodol lle
gall yr Uned Gyfranogaeth, y Prosiect
Cyfranogaeth a’r Consortiwm weithio
ynghyd ynddynt.  Datblygir y rhain
ymhellach yn dilyn canlyniadau’r
ymarfer mapio o gyfranogaeth plant a
phobl ifanc ledled Cymru:

• Cynhwysiant
• Hyfforddiant
• Safonau cyfranogaeth a nod barcud
• Asesu effaith
• Cefnogaeth drefniadaethol a newid 

diwylliannol

• Cefnogi ymgyrchoedd / mudiadau 
sy’n cefnogi plant a phobl ifanc 

Mae trafodaethau ac ystyriaethau ar
waith i gefnogi a datblygu gwaith ar
gyfranogaeth plant a phobl ifanc mewn
meysydd polisi thematig megis Addysg
a Chymunedau yn Gyntaf. 

Credir bod cyfranogaeth ystyrlon gan
blant a phobl yng ngwaith yr Uned, y
Consortiwm a Phrosiect Cyfranogaeth
Llywodraeth Cynulliad Cymru yn gwbl
allweddol, fel ag yw gweithio mewn
partneriaeth ag ymarferwyr cyfranogaeth
ledled Cymru.

Cysylltiadau
Os carech chi gael rhagor o
wybodaeth am waith y
Consortiwm Cyfranogaeth a’r
Uned Gyfranogaeth, cysylltwch
ag:

Anna Skeels, Rheolwraig yr Uned
Gyfranogaeth ar 029 2039 6838
A.Skeels@savethechildren.org.uk

Eleri Thomas, Cadeirydd y
Consortium a Cyfarwyddwraig
Rhaglen Gynorthwyol, Achub y
Plant ar 01352 750 363
E.Thomas2@savethechildren.org.uk


